
UKIOQ QAANGIUPPOQ 

Ukioq 2011 qaangiuppoq ukiorlu 
nutaaq 2012 tikilluaqquarput. 
Atuartartugut tamaasa ukiumut 
qaangiuttumut qamannga pisu-
mik qujalluta ukiumi nutaami pil-
luaqqujumavagut ajunnginner-
paanillu kissaallugit, neriuutigalu-
gu ukiumi nutaami innarluutilin-
nik sullissinerup tungaatigut suli 
angusaqarnerujumaarluta. 
 
 
KOMMUNIT TIGUSISUT 
Periarfissaq manna iluatsillugu 
IPIS-imiit 2011-mi pisut ilaat eq-
qaalaarusuppagut. 
Innarluutilinnik isumaginninneq 
tamakkiisumik kommuninit tigu-
neqarpoq. 
2011-mi januarip aallaqqaataani 
annertuumik innarluutillit ikior-
serneqartarnerannut tunngatillu-
gu akuersisarneq Namminersorlu-
tik Oqartussaniit kommuninut 
nuunneqarpoq. 

SULLISSINEQ SUKKASOOQ 
Tamatuma nassatariniartussaa-
vaa sullissinerup sukkanerulerne-
ra, tassami kommuneqarfiit tas-
saapput innuttaasunut ulluinnarni 
qaninnerpaat, maannalu innar-
luutilinnik sullissinerminni sutigut 
tamatigut Namminersorlutik 
Oqartussanit akuerineqaqqaann-
gikkaluarlutik namminneq aala-
jangiisinnaalerlutik. 
 
IKIORSIISSUTIT TAAKKUUSUT 
Taamaattoq tamanna tunngavia-
tigut sullitanut annertunerusumik 
malunniuteqassanngilaq, tassami 
innarluutilinnut ikiorsiissutaasin-
naasut allannguuteqanngillat, 
taamaattorli aqqusaartugassat 
ikilinerisigut allaffisornikkut sullis-
sineq sullissinermut atatillugu 
oqinnerulertussaavoq, sumiiffin-
nilu sullinneqarnerit sukkaneru-
lertussaallutik. 

   
  Ukiortaami  
                 pilluaritsi  

IPIS PAASITITSINIAANERLU 
IPIS-ip nittartagaata www.ipis.gl 
- ip saniatigut juuli aallarnerfiga-
lugu aviiseeqqamik saqqummii-
salerpugut. Taanna aqquti-
galugu Nunatsinni illoqarfinni 
nunaqarfippassuarnilu innar-
luutillit ullutsinni atugarisaat 
samminiartarpagut, ilaatigut in-
narluutilinnut attuumassuteqar-
tunik soqutiginarsinnaasunik 
pisimasoqartillugu allaaserinnin-
nikkut ilanngussisarluta.  
 
NUANNARINEQARTOQ 
Aviiseeraq Nunarput tamakker-
lugu soqutiginnissinnaasorinar-
tunut nassiunneqartarpoq, nu-
annaarutigaarpullu soqutigine-
qarlunilu qujarunneqartoq 
paasigatsigu.  
   Aviiseeqqamut tunngatillugu 
Nunatsini innarluutillit pillugit 
arlaatigut susoqartillugu atuar-
tartut ilanngussisarnissaat 
imaluunniit ilanngussassaqqis-
sunik siunnersuuteqartarnissaat 
kaammattuutigerusupparput.  
 
FACEBOOK 
Qarasaasiakkut attaveqaat Face-
book aammattaaq IPIS-imiit 
atulereerparput, tassanilu 
ikinngutitaarineqarsinnaalluta. 
Tassani nutaarsiassat allaaser-
isallu soqutiginarsinnaasut ta-
kuneqarsinnaapput. Neriup-
pugullu sinerissamiittut 
ikinngutitut ilaasortaalerumaar-
tut.  

NAAPISITSILLUARNEQ 
Tusilartunik naapeqatigiisitsineq 
septemberimi tamanit pissarsif-
fiulluartumik, aatsaallu taama 
amerlatigisunik peqataaffi-
gineqartumik Sisimiuni 
naapeqatigiinnersuaqarpoq.  
Tusilartut naapeqatigiiseqqin-
nissaat 2012-mi pilersaaru-
taavoq. 
 
TAPPIITSUNUT IKIORTIT 
Ukioq 2011 IPIS-ip sullissinerani 
pisoqarfiulluarsimaqaaq. Soorlu 
pikkorissaanerit arlallit ingerlan-
neqarsimasut, assut pissarsif-
fiulluarnerarneqarlutik. 
   IPIS-ip aaqqissuussaanik tap-
piitsut tapersersortaasa Ilulissa-
ni pikkorissarnerat aamma tusi-
lartunik sullissisunik ussersor-
nermik Nuummi pikkorissaaneq 
ingerlanneqarput. 
 
ADHD AAMMA SULI 
Maanna pilersaarutaavoq sulia-
risartakkatta nalinginnaasut in-
gerlateqqillugillu annertusarnis-
saasa saniatigut 2012-p ingerla-
nerani ADHD pillugu annertusi-
samik sammisaqartoqarnissaa, 
tamannalu IPIS-IMIT pilersaaru-
siorneqaleruttorpoq.  
Suliarisartakkatta annertusarnis-
saannik pilersaarutinut ilaavoq 
innarluutilinnut, qanigisaasunut 
aamma innarluutilinnik sullissi-
sunut DVD atorlugu paasissutis-
siisarnissaq, tamannalu 2012-p 
ingerlanerani aamma pissaaq. 

http://www.ipis.gl/

Innarluutillit: Ulluinnarni ornittagaqarnissarput pisariaqartipparput  

Innarluutillit ulluinnarni amerlanertigut sulif-
feqarneq ajorput, taamaattumik sammisassaqar-
titsiviit ornigarluarneqartarput. Ilulissani sammis-
ŀǎǎŀǉŀǊǘƛǘǎƛǾƛƪ άbƛƪƛŦŦƛƪέ ƛƴƴŀǊƭǳǳǘƛƭƛƴƴƛǘ ŀǘƻǊƭǳŀǊ-
neqaqaaq, orniguttartut immikkoortut mar-
lunngorlugit avitaapput, tassa ataasinngornermiik 
tallimanngorneq ilanngullugu ullaakkut qulin-
giluaniik sisamap tungaanut innarluutilinnik orn-
inneqarsinnaavoq, immikkoortut siulliit ullaakkut 
qulingiluaniik ataatsip tungaanut, tullii ataatsiniik 
sisamap tungaanut. 
Amerlanerpaamillu inuit 15-t missaat isersimasin-
naasarlutik. 
 
SAMMISASSARPASSUIT 
άbƛƪƛŦŦƛƪ-Ƴƛέ ŀǎǎƛƎƛƛƴƴƎƛǘǎǳƴƛƪ ǎŀƳƳƛƴŜǉŀǊǎƛƴπ
naasunik periarfissaqarpoq, nuersaasoqarsin-
naavoq sanaluttoqarsinnaallunilu, tamakkulu ta-
pertaalluartumik tuniniarneqartarput. 
Kissaateqartoqarnera malillugu aamma igalluni 
nereqatigiittoqarsinnaasarpoq, tamatumalu sani-
atigut aamma iffiornerit kaagiliornerit atugaal-
luartarput. Tassanilu ikioqatigiinneq nuan-
neqisumik ingerlanneqartarluni. 
 
PEQATAASARTUT 
Innarluutillit atuisut ulluinnarni sammisassanik 
peqataatinneqarlutik immersueqataatinneqartar-
put, tamannalu iluarisimaarneqarpoq sulisunit 
atuisunillu. 
Assassukkanit tuniniaanermi isertitat atorlugit 
illup avataani sammisaqartitsinerit aamma inger-
lanneqartarput, soorluttaaq aasakkut asiarnerit 
aamma ingerlanneqartartut. 
 
            Allattoq: Henriethe Malakiassen 

Nikiffik-mi aalaakkaasunik marlunnik sulisoqarpoq, taman-
nalu peqqutaalluni innarluutillit orniguttartut toqqissisimal-
lutik sulisutillu suleqatigiinneq ingerlappaat. 

- Margrethe Villadsen 52-
nik ukioqarpoq ulluinnarn-

ilu Nikiffik-miittarluni, 

Ilulissat eqqaani Ilimanaq-

miik Ilulissanut nuunneru-
voq. 

 

ñNikiffik nuannarin-
gaarakku ilaatigulluunniit 

angerlarusunneq ajo-

raluarpunga, Makkak qun-
gujulalluni oqaluttuar-

poq.ò 

Innarluutillit ulluinnarni sammisas-
saqartitsivinnik atuisinnaanissamin-
nik periarfissinneqartarnertik 
iluaqutigisaqaat, soorluttaaq Ilulis-
sani aamma taamaattoq. Innarluutillit 
namminneq angerlarsimaffimminni 
najugallit, kiisalu najugaqatigiiffinni 
najugallit ataatsimoorfigilluartak-
kaminni òNikiffik-mió ataat-
simuualaartarput. 

Sammisassaqartitsivimmi Nikiffik-mi atuisut assinik isiginnaassallutik nuannarisaqaat. Aajuku assigiinngitsunik sammisaqar-

simanermi assinik tv-kkut isiginnaartut, kingumut qiviarnermi eqqaamasat qungujutsitsilaavissortarput.   
Foto: Henriethe Malakiassen 

Nikiffimmi qisunnik sanalunneq nuersaanerlu sammisaalluartarput, taakkuninngalu tuni-

niaanermi isertitat sammisassanut atorneqartarput. 

Sørine Mathiassen: 

 

- Ullumikkut aanaga 

82-nik ukioqalerluni 

inuuissiorpoq, taa-
maattumik ulloq 

nuannerpoq uanni. 

 

Sørine Uumman-

nap nunaqarfiani 

Qaarsuninngaan-

neersuuvoq Ilulis-

sanut nuunneq. 

Foto: Henriethe Malakiassen 

òNUNAQARFIGA ASASARAò 

Kapisilimmiu, Frederik Jakobsen 1961-
imi Kapisilinni inunngortoq, nunaqar-
fimminit asangaakkaminit allamut 
nuunnaviarani oqariartuutigisaannar-
paa. Tamannalu pillugu IPIS-imit Frede-
rik pulaarparput, nunaqarfimmiuune-
rup nuannissussaa pillugu unikkaartin-
niarlugu, Frederiullu angerlarsimaffim-
minut tikilluaqqummatigut silagissuu-
gaa apersoriartortarput. 
Kapisillit Kommuneqarfik Sermersuup 
nunaqarfittarisaa 70-it missaannik in-
nuttaqarpoq, innuttaasut ikililaartarlutil-
lu amerleqqittarput. Nunaqarfittaalu qi-
malaaraanni pinngortitarsuaq naaffe-
qanngiusartoq takussaasarpoq, taman-
nalu takornarianit alutorineqartuartar-
mat ukiuugaluarpalluunniit tikinneqar-
tuartarpoq. 
- Inuutillunga nunaqarfik inunngorfiga qiman-
navianngilara, aamma nunaqarfiup piujuarnis-
saanut pingaartitseqataasuugama nunaqar-
finnguara illersortarpara, uannullu nunassatut 
eqqissisimaarfigisarpara nuannaarutigeqisan-
nik, Frederik Jakobsen oqaluttuarpoq.  

 
INUK AKUUSOQ 
Frederik ukiorpaalussuit matuma siorna pissu-
teqavissumik førtidspensionistinngorpoq- tas-
sa siusinaartumik pisartagaqalerluni, massak-
kullu førtidspensionistiugaluarluni inuttut taa-
matut inissisimanera malunnarneq ajorpoq, 
inuttullu innuttaqatitut akuujumatuujuvoq ma-
linnaarusuttarlunilu.  
   Frederik atortunik ikiorsiissutinik kommuni-
mit ikiorserneqartarpoq, taakkulu atuarluarta-
qai. Soorlu iggavimmi atortut, kitserutit, alus-
saatit saviillu  Frederimmut tulluarsarneqarsi-
masut atorsinnaasarpai.  
- Periarfissat ilaatigut killeqarsinnaasaraluartut 
taamaattoq nunaqarfiga qimannavianngilara, 
soorunami allamut aamma tikeraarsinnaasar-
punga kisianni maaniinnera pilluarnareqaara, 
Frederik Jakobsen qungujulluni oqarpoq. 

Frederik Jakobsen Kapisilinni inunngorpoq, tamaanilu qatannguteqarpoq, 
ǎƻǊŀƭǳŀǊǇŀǎǎǳŀǉŀǊŀƳƛƭǳ έŀƴƎŀŀǉǉŀǘǳǘ έ ŀŀƳƳŀ ǘŀŀƴŜǉŀǊǘŀǊǇƻǉΦ  

Frederik Jakobsenip atortut ikior-
siissutit pissarsiarisartakkani ator-
luartaqai, atortullu ilutsimikkut 
equjuaartut Frederimmut tulluar-
sarneqarsimasuupput. 
Foto. Bikki P. Kleist 

Soralussakka amerlane-
rit maanimiuupput, 
taakkulu  qitorniulereer-
simasuummata ila mee-
rannguit aliikkutarisa-
qaavut. 
Frederik Kapisillinni siu-
sinaartumik pisartaga-
qartunut tulluarsakka-
mik nuannaarutigeqisa-
minillu ineqartinneqar-
poq.  

Allattoq assiliisorlu: Bikki P. Kleist 

NUTSERISUTSIALAK USSERSULLAQQISSOQ  
Lutsi Sørensen, 63-inik ukiulik maanna Si-
simiuni najugaqartoq, Kalaallit Nunaanni 
ussersuutinik atuilluarnerpaat ilagaat tu-
silartunullu nutserisarluni. Lutsip nutseril-
laqqissuunini ussersullaqqissuuninilu ilua-
qutigalugit, naalagiarnerni, oqaloqatigin-
nittarnernilu ikiortigilluarneqartarpoq.  
 
63-inik ukiulik, Lutsi inuk oqaloqatikkuminartuu-
voq, aammalu ussersornermik atuillaqqinnermi-
gut akunnattoorfeqanngitsumik tusilartunut atta-
veqarluarsinnaasarpoq ussersuutinillu ilinniarniar-
tunut pikkorissaallaqqissuulluni.  
   Kalaallit Nunaannilu ussersuutinik tamakkiisu-
mik atuisut tallimat ataallugit taamaallaat amer-
lassuseqarput. Taamaattumik Lutsip tusilartunut 
ussersuutinik atuinikkut nutserisarnerit attaveqa-
tigiittarnerillu pingaartitarilluagaasa ilagivaat, ine-
riartortittuagassatullu isigalugit. 

  
ALLUITSORMIU ILINNIARTITSOQ 
Lutsi Sisimiuni Qilalugaq-mi ilinniartitsisuuvoq, 
tamaanilu ussersuutit atunngikkaluarlugit, Lutsip 
ussersuutit ulluinnarsiutigisarpai avatangiiseril-
luarlugillu. Lutsip nulia Karen tusilartuuvoq, Ka-
renillu ussersuutinik atuillaqqissuugami, tamanna 
Lutsimut  iluaqutaalluartartoq, Lutsi IPIS-imit 
apersorneqarluni unnersiorpoq. 

 
USSERSUUTIT INERIARTORTINNEQARLIK 
-Tusaasut tusilartullu imminnut attaveqatigiissin-
naanissaat pingaaruteqarmat, tusilartut inuuniar-
nikkut periarfissaat qaammarsaavigineqartuar-
nissaat pingaaruteqarpoq, Lutsi Sørensen oqar-
poq nangillunilu:     
Ullutsinni pisunik tusilartortavut malinnaaniarnis-
saminnut periarfissaat killeqarput, taamaattumik 
attaveqaqatigiissinnaanerup soorlu ussersortar-
nerup ineriartortittuarnissaa pingaaruteqarpoq.  
 
PIKKORISSAASUARTARNISSAQ 
Tusilartunik sullissisut, meeqqerivinni meeqqanut 
piumasunut periarfissaatillugu aallarniutitut us-
sersornermik pikkorissaasarnerit pimoorussamik 
tunaartarineqarsinnaasut, nutserisartoq, Sisimiu-
nilu Qilalugaq-mi  ilinniartitsisoq, Lutsi Sørensen  
isumaqarpoq.   

ATTAVEQAATIT 
Internetsikkut attaveqaate-
qaraanni nutserisitsineq pe-
riarfissaavoq, atuisullu qara-
saasiaqarnissaat, soorlu SKY-
PE-mut attaveqartariaqarput.  
Inuusuttut utoqqaallu tusilar-
tut ussersuutinik atuinerat 
assigiinngissinnaasarpoq, 
soorlu inuusuttut naqinner-
nik taanikkaarillutik attave-
qatigiittartut, utoqqaaneru-
sut sigguup aalanera atuarlu-
gu ussersornikkullu attaveqa-

-giittarput, ussersuutillu nu-
nat tamalaat akornanni 
atorneqaleriartuinnartillu-
git, ussersuutinik pikkoris-
sartitsiuarnissaq inuiaqati-
giit katitigaanerannut pe-
riarfissaatinneqartuarpat 
tamanut pitsaaqutaaginnas-
sasoq, Lutsi Sørensen isu-
maqarpoq.  
Lutsi saniatigut nutserisuu-
sarpoq, e-mailikkullu attavi-
gineqarsinnaalluni uunga:  
lutsi@greennet.gl  

Sisimiuni tusilartut 2011-
imi  naapimmata Lutsi 
iluarineqaqisumik nutseri-
suugaatsiarpoq.  

Lutsi Sørensen naalagiartitsinerni ussersornikkut nutserisuul-
luartarpoq.   Assimi allermi, aappariit, Karen Lutsilu.  

Allattoq: Bikki P. Kleist  

QEERSAARMIUT TIMERSORUMATUUT 

Qeersaaq-miittartut timersortarfissuarmi Inussivimmi timersortarput. Utoqqaat peqatigiiffii  2007-imi kattuffeqalerput.  Kommu-
nit GIF-iullu aningaasaliissuteqarnerisigut timersortoqartarpoq.  

Qassinilluunniit ukioqaraluaraanni 
timersornermik aallussineq kille-
qanngilaq timersortaraannilu ta-
manna timikkut tarnikkullu pissat-
sinnartartoq timersortartumit 
misilittagaqarluartumit oqaatigi-
neqarpoq. 
- Peqatigiiffik Qeersaat 30-t mis-
saannik ilaasortaqarpoq arnat pe-
qataasartut amerlanerusaraluartut 
maanna angutit eqaarsaaqataasar-
tut nuannaarutigineqaqisumik 
amerliartortut qujanarpoq, Su-
sanne Isaksen sungiusaasuusartoq 
oqarpoq. 
 
Peqatigiiffiit ingerlalluartut 
Eqaarsaariartarneq utoqqarnit siu-
sinaartumillu pisartagaqartunit pe-
qataaffigineqartartoq, Qeersaani 
ukiut arfineq-marluk sinnerlugit 
sulilu eqaarsaaqataasartoq, Su-
sanne Isaksen oqarpoq.  
Qeersaat aallartinneraniilli peqati-
giiffiit illoqarfippaalunni iluatsilluar-
tumik pilersiortorneqareersimap-
put.  
   

Qeersaarmiut eqaarsaarnerisa 

nalaanni IPIS-imit TV -kkut 

immiussivugut, soorlu aamma 

GIF-imeersut apersorivut.  

Assit decembarimi assilisaap-
put.    foto: bikki p. 

Allattoq assiliisorlu: Bikki P. Kleist 

INNARLUUTILLIT TIMERSORNERLU  
Kalaallit Nunaanni Timersoqatigiit Kattuffiata, (GIF-ip) innarluutillit timersornermik periarfis-
sagissaarnerulernissaat anguniarlugu klubbinut assigiinngitsunut paasiniaajutigalutik misis-
suineq aallartilluareeraat, GIF-imi timersornermik siunnersorti, Niels Benjaminsen oqarpoq.  

Kalaallit Nunaanni innarluutillit ilaat timer-
sornermik aallussilluareersut suli annerusu-
mik periarfissagissaanerunissaat anguniarlu-
gu GIF-ip illoqarfinni assigiinngitsuni angala-
nerminni klubbit innarluutilinnut qanoq pe-
riarfissaqartitsinersut paasiniarlugit misis-
suiffigileruttorpai. 
- Innarluutillit amerlassussaat innarluutillillu ti-
mersorusunnersut timersorusukkunillu suut ti-
mersuutigissallugit orniginartinneruneraat anga-
lanitsinni misissuiffigaarput, Niels Benjaminsen 
oqarpoq nangillunilu: 
   Illoqarfiit ilaanni innarluutillit timersornermik 
aallussisareerput, taakkualu aallaavigalugit, Qa-
qortoq Ilulissallu tikinneqareerput, maannalu 
Sisimiunut paasiniaanerput ingerlapparput, taa-
maattumik GIF-imit innarluutillit timersornermik 
aallussinissamut periarfissaqalernissaat soqutigi-
saraarput, Niels Benjaminsen oqarpoq. 
   Peqatigiiffiit klubbillu pioreersut aqqutigalugit 
innarluutillit immikkut ilaasortaasinnaanissaat  
ammaanneqarsinnaanissaannut paasiniaasoqar-
poq, maannamullu klubbit paasiniaaffigineqartut 
innarluutillit timersoqataanerusarnissaannut am-
masut, GIF-mit oqaatigineqarpoq.  
 
TIMERSUUTIT UJARTORNEQARTUT 
Innarluutillit ilumut timersornermik aallusseru-
sunnerat qulakkeerluariarutsigu sunalu timersuu-
tigissanerlugu orniginartinnerlugu paasinarsip-
pat, taava paasinarsissaaq sukkut inerisaaqqitto-
qassanersoq, soorlu innarluutilinnut sungiusaa-
sussanik pikkorissaasoqarsinnaavoq aamma ti-
mersornermut atortunik qinnuteqarsinnaalernis-
saq GIF-imit eqqummaariffigineqartut oqaatigi-
neqarpoq.  
-Timimikkut tarnimikkullu innarluutillit angerlar-
simaannartut, taakkua anguniarnerat ajornaku-
soortipparput, soorlu Ilulissaniikkatta tarnimikkut 
innarluutillit naapittarfiat paasiniaaffigaarput, 
taamaattorli timimikkut innarluutillit angerlarsi-
maannartut orneriaannaanginnatsigit uggornar-
poq, Niels Benjaminsen oqarpoq nangillunilu:  
  -Taamaattumik innarluutillit angerlarsimaan-
nartut timersornermillu aallutaqarusuttut GIF-
imut attaveqarnissaminnut tikilluaqqusaapput 
kaammattorusunnarlutillu, tassanngaannit uagut 
klubbenut innersuussisinnaagatta.  
GIF-imit paasissutissanik katersuisoqareerpat  

GIF-ip siulersuisuinut paasissutissat 
naliligassanngorlugit ingerlateqqitas-
sanngortinneqassapput.  

 
KAAMMATTUUTIGINARTOQ 
Innarluutillit timersortalernissaannut 
aqqutissiuussinermut atatillugu 
imaanngilaq peqatigiiffiit immikkut 
suliniaqqaarujussuassasut, naagga 
taamaanngilaq, taamaallaalli peqati-
giiffiit ataanni immikkoortortatut inis-
sinneqarsinnaasutut GIF-imit siunner-
figineqarpoq. Timersornissamullu so-
qutiginnittut klubbinut peqatigiiffin-
nulluunniit najugarisaminni saaffigin-
nissinnaapput, soorunami aamma GIF
-imut saaffiginnittoqarsinnaasoq, Ni-
els oqarpoq.  
Timersortarneq periarfissaalissappat 
innarluutigisamut tulluarsaalluni ti-
mersortitsisalernissaq anguniarneqar-
poq. Soorlu immaqa assakaasulinnik 
kaassuartakkalinnut tulluartumik ti-
mersortitsisoqarsinnaalissaaq, ima-
luunniit tarnimikkut innarluutilinnut 
tulluarsakkamik timersortoqalersin-
naassalluni.  
         Allattoq: Bikki P. Kleist 

Niels Benjaminsen, Aqqaluk, Qaqortumi inunngortoq ukior-
passuarni timersornermik aallussilluartuuvoq sulilu timersor-
tartuulluni. Aqqaluk aamma Volleyball - imik dommeriusarpoq.  
Assiliseqataavoq: GIF - imi generalsekretæri, Claus Nielsen.  

Innarluutillit timersoqataane-
rulernissaat anguniarlugu GIF 
suliniuteqarpoq.  Soorlu Sisi-
miuni timersornikkut siuarsi-
maneq aamma eqqummaarif-
figineqarpoq.  Foto. Bikki P. Kleist  


